
МОНГОЛ  УЛСЫН  ИХ  ХУРЛЫН

ТОГТООЛ
2008 оны 05 сарын 06 өдөр

           Дугаар 28 
          Төрийн ордон, Улаанбаатар хот
Улсын Их Хурлын гишүүний төсөвт

зардлыг төлөвлөх, тооцох, зарцуулах,

тайлагнах журам батлах, зарим зардлын

хэмжээг шинэчлэн тогтоох тухай


Монгол Улсын Их Хурлын тухай хуулийн 34.13, 35.1-35.9 дэх хэсгийг үндэслэн Монгол Улсын Их Хурлаас ТОГТООХ нь: 


1.Улсын Их Хурлын гишүүнд бүрэн эрхээ хэрэгжүүлэхэд нь зайлшгүй шаардлагатай зарим төсөвт зардлын хэмжээг дор дурдсанаар тогтоосугай:

          1/Улсын Их Хурал, Монголын Парламентын Бүлгэмийн албан ёсны айлчлал болон танилцах аялалаар гадаад арга хэмжээнд оролцоход нь бэлэг дурсгалын зардлын хэмжээг орон тус бүрт 50,0 мянга хүртэл төгрөгөөр;

          2/албан ажлын шугамаар  гадаад, дотоодын зочин, төлөөлөгч хүлээн авах, бэлэг дурсгалын зүйл өгөх зардлын хэмжээг улиралд  180.0 мянга хүртэл төгрөгөөр;

           3/ном, хэвлэлийг захиалан хэрэглэхэд нь дэмжлэг үзүүлэх зорилгоор олгох зардлын хэмжээг улиралд 120.0 мянган төгрөгөөр;

/Энэ заалтад 2010 оны 01 дүгээр сарын 08-ны өдрийн 02 дугаар тогтоолоор өөрчлөлт оруулсан/
          4/ажлын зайлшгүй шаардлага, нийтлэг жишгийг харгалзан үүрэн телефон утасны төлбөрийн зарим хэсэгт зориулан улсын төсвөөс  төлөх зардлын хэмжээг сар тутам  Улсын Их Хурлын дэд даргад  200.0 мянган төгрөг, Байнгын  хорооны даргад болон намын бүлгийн ахлагчид 140.0 мянган төгрөг, Улсын Их Хурлын бусад гишүүдэд 120.0 мянган төгрөгөөр.

/Энэ заалтад 2010 оны 01 дүгээр сарын 08-ны өдрийн 02 дугаар тогтоолоор нэмэлт оруулсан/


5/ хууль, Улсын Их Хурлын бусад шийдвэрийн төсөл боловсруулах,  хууль сурталчлах болон бусад орны хууль тогтоомж, туршлагатай танилцах, судлахтай холбогдсон зардлыг тухайн оны төсөвт батлагдсан хэмжээгээр Улсын Их Хурлын гишүүний төсөвт хуваарилан, Тамгын газрын Ерөнхий нарийн бичгийн дарга зарцуулна.
/Энэ заалтыг 2010 оны 01 дүгээр сарын 08-ны өдрийн 02 дугаар тогтоолоор нэмсэн/
2.Хотын дотор хэрэглэх унааны лимитийг албан тушаалын суудлын автомашин хэрэглэх Улсын Их Хурлын дэд даргад хуанлийн хоногт  70 км, албан ажлын суудлын автомашин хэрэглэх Байнгын хорооны  даргад болон намын бүлгийн ахлагчид ажлын хоногт 70 км, Улсын Их Хурлын бусад гишүүнд ажлын хоногт 50 км байхаар тус тус тогтоосугай.

/Энэ заалтад 2010 оны 01 дүгээр сарын 08-ны өдрийн 02 дугаар тогтоолоор нэмэлт оруулсан/
3.Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах журмыг 1 дүгээр хавсралтаар, сонгогдсон тойрогтоо жилд ажиллах унааны лимитийг 2 дугаар хавсралтаар тус тус баталсугай. 


4.Улсын Их Хурлын гишүүний хангамж, үйлчилгээ, нийгмийн асуудлыг шийдвэрлэхтэй холбогдсон энэ тогтоолд тусгагдаагүй зарим зардлын хэмжээг Улсын Их Хурлын дарга захирамжаараа тогтоож байсугай.


5.Улсын Их Хурлын гишүүний зөвлөх, туслахын болон бие төлөөлөгч-туслахын албан тушаалын сарын цалинг Улсын Их Хурлын Тамгын газрын удирдах, гүйцэтгэх, туслах албан тушаалын цалингийн хэмжээ болон Улсын Их Хурлын гишүүдийн саналыг харгалзан Улсын Их Хурлын Ерөнхий нарийн бичгийн дарга тогтооно.
/Энэ заалтыг 2010 оны 01 дүгээр сарын 08-ны өдрийн 02 дугаар тогтоолоор нэмсэн/
/Энэ заалтад 2021 оны 12 дугаар сарын 24-ний өдрийн 102 дугаар тогтоолоор өөрчлөлт оруулсан./

6.Энэ тогтоолын хэрэгжилтэд хяналт тавьж ажиллахыг Төрийн байгуулалтын байнгын хороонд үүрэг болгосугай.

/Энэ заалтын дугаарыг 2010 оны 01 дүгээр сарын 08-ны өдрийн 02 дугаар тогтоолоор өөрчилсөн/

7.Энэ тогтоол гарсантай холбогдуулан “Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах тухай журмыг батлах, зарим зардлын хэмжээг шинэчлэн тогтоох тухай” Улсын Их Хурлын 1999 оны 10 дугаар сарын 14-ний өдрийн 70 дугаар тогтоол, “Журам батлах, зарим зардлын хэмжээ тогтоох тухай” Улсын Их Хурлын 1997 оны 2 дугаар сарын 6-ны өдрийн 15 дугаар тогтоолыг тус тус хүчингүй болсонд тооцсугай. 

/Энэ заалтын дугаарыг 2010 оны 01 дүгээр сарын 08-ны өдрийн 02 дугаар тогтоолоор өөрчилсөн/
8.Энэ тогтоолыг Улсын Их Хурлын 2008 оны ээлжит сонгуулиар шинээр сонгогдсон Улсын Их Хурлын гишүүдийн бүрэн эрх эхэлсэн өдрөөс эхлэн дагаж мөрдсүгэй. 

/Энэ заалтын дугаарыг 2010 оны 01 дүгээр сарын 08-ны өдрийн 02 дугаар тогтоолоор өөрчилсөн/


МОНГОЛ УЛСЫН 



ИХ ХУРЛЫН ДАРГА



   Д.ЛҮНДЭЭЖАНЦАН 

Улсын Их Хурлын 2008 оны 







          28 дугаар тогтоолын 1 дүгээр

                                                                              хавсралт  

УЛСЫН ИХ ХУРЛЫН ГИШҮҮНИЙ ТӨСӨВТ 

ЗАРДЛЫГ ТӨЛӨВЛӨХ, ТООЦОХ, ЗАРЦУУЛАХ,

ТАЙЛАГНАХ ЖУРАМ




Нэг. Нийтлэг үндэслэл 


1.1.Улсын Их Хурлын гишүүн /цаашид “гишүүн” гэх/ нь бүрэн эрхээ хэрэгжүүлэхэд шаардагдах зардлын тодорхой төсөвтэй байна. 


1.2.Гишүүний өөрийн төсөвт зардал нь дор дурдсан бүрэлдэхүүнтэй байна:



1.2.1.үндсэн цалин; 



1.2.2.албан ажлын онцгой нөхцөлийн болон бусад нэмэгдэл; 



1.2.3.үүрэн телефон утасны зардлын зарим хэсэг;



1.2.4.хэвлэл, мэдээлэл, сурталчилгааны холбогдолтой зардлын хөнгөлөлт; 



1.2.5.гишүүний хувьд оролцох гадаад арга хэмжээний болон дотооддоо зохион байгуулах ёслол, хүндэтгэлийн арга хэмжээ /бэлэг дурсгалын, хүлээн авалтын гэх мэт/-ний зардал; 



1.2.6.сонгогдсон тойрогтоо ажиллах томилолтын зардал; 

           1.2.7.гэрээний үндсэн дээр ажиллуулах зөвлөх, туслахын болон бие төлөөлөгч-туслахын зардал;

/Энэ заалтад 2010 оны 01 дүгээр сарын 08-ны өдрийн 02 дугаар тогтоолоор өөрчлөлт оруулсан/
           1.2.8.хотын дотор хэрэглэх унаа /суудлын автомашин/-ны зардал; 


1.2.9.хууль, Улсын Их Хурлын бусад шийдвэрийн төсөл боловсруулах, хууль сурталчлах, бусад орны хууль тогтоомж, туршлагатай танилцах, судлахтай холбогдсон зардал;
/Энэ заалтыг 2010 оны 01 дүгээр сарын 08-ны өдрийн 02 дугаар тогтоолоор нэмсэн/
1.2.10.холбогдох шийдвэрийн дагуу олгох бусад зардал. 

/Энэ заалтын дугаарыг 2010 оны 01 дүгээр сарын 08-ны өдрийн 02 дугаар тогтоолоор өөрчилсөн/

1.3.Засгийн газрын гишүүнээр томилогдсон гишүүнд энэ журмын 1.2.4-1.2.7-д заасан зардлын төсөв хамаарна.


1.4.Гишүүний бүрэн эрхээ хэрэгжүүлэхтэй холбогдсон нийтлэг арга хэмжээний дараахь зардлыг Улсын Их Хурлын жил бүрийн төсөвт тусгана: 



1.4.1.нийгмийн даатгалын шимтгэл; 



1.4.2.Улсын Их Хурал, Байнгын хорооны шугамаар орон нутагт ажиллах томилолтын зардал; 



1.4.3.холбооны зардал /албан өрөөний утасны зардал, зөвшөөрөгдсөн пароль  буюу кодоор хот хоорондын яриа, факсын зардал/;

           1.4.4.Улсын Их Хурлын шугамаар зохиогдох ёслол, хүндэтгэлийн зэрэг нийтлэг арга хэмжээний унааны зардал; 



1.4.5.бичиг хэрэг, шуудангийн зардал; 



1.4.6.эд хогшил, тоног төхөөрөмж, сэлбэг, материал худалдан авах зардал; 



1.4.7.тэтгэвэр, тусламж, шагнал, урамшууллын зориулалттай зарим зардал; 



1.4.8.сонгогдсон тойрогт нь ажиллах бие төлөөлөгч-туслахын зардал;

/Энэ заалтыг 2010 оны 01 дүгээр сарын 08-ны өдрийн 02 дугаар тогтоолоор хүчингүй болсонд тооцсон/


1.4.9.Улсын Их Хурлын үйл ажиллагаатай холбогдсон судалгаа, мэдээлэл, сурталчилгааны зардал; 



1.4.10.гишүүний бүрэн эрхийн хугацаанд түүний амь нас, эрүүл мэнд, гэнэтийн ослын даатгалын  хураамжийн зардал;

            1.4.11.холбогдох шийдвэрийн дагуу төсөвлөгдсөн бусад зардал.




Хоёр. Гишүүний төсөвт зардлыг төлөвлөх, 






    тооцох журам  

2.1.Энэ журмын 1.2.1-1.2.5-д заасан гишүүний өөрийн төсөвт зардал тус бүрийг Улсын Их Хурлаас тогтоосон зардлын хэмжээгээр тооцон төлөвлөнө.  

2.2..Энэ журмын 1.2.6-д заасан гишүүний сонгогдсон тойрогтоо ажиллах томилолтын зардалд  дараахь зардлыг тооцон төлөвлөнө:

          2.2.1.тогтоосон лимитийн дагуу олгох унааны зардал;

          2.2.2.орон нутгаас сонгогдсон гишүүнд тухайн аймаг, орон нутагт очих, ирэх замын болон ор  хоногийн зардал;

2.2.3.амь насны даатгалын зардал.

2.3.Энэ журмын 1.2.8-д заасан хотын дотор хэрэглэх унааны зардлыг Улсын Их Хурлаас тогтоосон лимит, автобаазтай байгуулсан гэрээнд заасан тарифыг үндэслэн төлөвлөнө.


2.4.Унаа, ор хоногийн зардал, тухайн аймаг, орон нутагт очих, ирэх замын зардал болон амь насны даатгалын зардлын хэмжээг төлөвлөхдөө тухайн үеийн үнэ тарифыг үндэслэнэ.

2.5.Гишүүний бие төлөөлөгч-туслахын цалин, шаардлагатай бусад зардлыг  хууль тогтоомжид заасныг үндэслэх бөгөөд бичиг хэрэг, шуудан холбоо, тойрогт ажиллах томилолтын зардал зэргийг  өмнөх жилийн төсвийн гүйцэтгэл болон дундаж нормыг баримтлан төлөвлөнө. 

2.6.Улсын Их Хурлын Тамгын газар /цаашид "Тамгын газар" гэх/ нь энэ журмын 1.4-т заасан гишүүний нийтлэг арга хэмжээний зардал тус бүрийг холбогдох хууль тогтоомж, мөрдөж буй жишиг, урьд жилүүдийн дундаж гүйцэтгэл, инфляц, үнэ тарифын өөрчлөлт зэргийг харгалзан төлөвлөж, хэрэгжилтийг зохион байгуулна. 



Гурав. Гишүүний төсвийг зарцуулах, тайлагнах 






журам 


3.1.Тамгын газрын Санхүү, үйлчилгээний хэлтэс /цаашид “Санхүү, үйлчилгээний хэлтэс” гэх/ нь гишүүний өөрийн төсөвт зардлыг гишүүн бүрийн нэрээр төсөвлөн, тэдний зөвшөөрөлтэйгээр зориулалтынх нь дагуу зарцуулна. 

3.2.Гишүүний төсвийн гүйцэтгэлийг тэдний  бүрдүүлж,  гарын  үсэг зурж баталгаажуулсан зарцуулалтын тайлан, холбогдох санхүүгийн баримтыг үндэслэн Санхүү, үйлчилгээний хэлтэс улирал бүр гаргаж, гишүүн тус бүрт танилцуулна.

3.3.Гишүүн болон бие төлөөлөгч-туслах нь өөрийн үйл ажиллагаандаа зориулагдсан төсвийн зарцуулалтын тайлан, холбогдох санхүүгийн баримтыг зохих хууль тогтоомжийн дагуу үнэн зөв бүрдүүлж, тогтоосон журмын дагуу Санхүү, үйлчилгээний хэлтэст  тухай бүр гаргаж өгөх үүрэгтэй. 


3.4.Санхүү, үйлчилгээний хэлтэс нь гишүүн болон бие төлөөлөгч- туслахын төсвийн гүйцэтгэлийг гаргахдаа хэтрэлт, хэмнэлтийг зардлын зүйл, анги тус бүрээр тооцон мэдээлж, холбогдох арга хэмжээг авч хэрэгжүүлнэ. 

3.5.Гишүүн өөрөө хүсвэл орон тооны туслах авч ажиллуулахгүйгээр түүнд зориулан батлагдсан төсвийг судалгаа, сурталчилгаа, мэдээллийн материал бэлтгүүлэх зориулалтаар ашиглаж болох бөгөөд энэ талаар Санхүү, үйлчилгээний хэлтэстэй урьдчилан тохиролцсон байна. 

3.6.Гишүүний өөрийн төсвийг сар, улирлаар хуваарилах бөгөөд урьд олгогдсон төсвийн гүйцэтгэлийн санхүүгийн баримт, тайланг бүрэн гаргасны дараа тэдний бичгээр ирүүлсэн хүсэлтийг үндэслэн дараагийн сар, улирлын төсөвт зардлыг тухай бүрт нь олгоно.


3.7.Төсөвт зардлаа хэтрүүлэн зарцуулсан тохиолдолд илүү зарцуулсан зардлыг тухайн гишүүн болон бие төлөөлөгч-туслахаар бүрэн төлүүлнэ. 


3.8.Энэ журмын 1.2.8-д заасан хотын дотор хэрэглэх унааны зардлыг дараахь байдлаар тооцож олгоно:

          3.8.1.гишүүн өөрөө хүсэлт гаргасан тохиолдолд 1 км-ийг 500 төгрөгөөр тооцон ажлын хоногт тогтоосон лимитийн зардлыг өөрт нь олгох;

/Энэ заалтад 2010 оны 01 дүгээр сарын 08-ны өдрийн 02 дугаар тогтоолоор өөрчлөлт оруулсан/
          3.8.2.унаа хэрэглэсэн тохиолдолд 1 км-ийг 500 төгрөгөөр тооцон хэмнэгдсэн лимитийн зардлыг өөрт нь олгох; 

/Энэ заалтад 2010 оны 01 дүгээр сарын 08-ны өдрийн 02 дугаар тогтоолоор өөрчлөлт оруулсан/
          

3.8.3.Байнгын хорооны дарга нэг сараас дээш хугацаагаар эзгүй байх тохиолдолд түүнийг албан ёсоор орлон ажилласан гишүүнд Байнгын хорооны даргын унааны лимитийн зөрүүг олгох.


3.9.Унаа хэрэглэсэн тухай гүйцэтгэлийн баримтыг үндэслэн унааны зардлын хэтрэлт, хэмнэлтийн тооцоог гаргаж тухайн гишүүнтэй тохиролцсоны дагуу дараа сарын 10-ны дотор багтаан хэтрэлт, хэмнэлтийн асуудлыг шийдвэрлэнэ.

3.10.Гишүүн энэ журмын 1.2.9-д заасан төсөвт зардлыг зориулалтын дагуу зарцуулах төсөв, төлөвлөгөөг боловсруулан санхүүжилтийг авах бөгөөд түүний гүйцэтгэлийн талаархи тайлан, тооцоог гарган, холбогдох баримтаар баталгаажуулж Тамгын газрын Санхүү, аж ахуй, үйлчилгээний хэлтэстэй тухай бүр тооцоо хийнэ. 

/Энэ заалтыг 2010 оны 01 дүгээр сарын 08-ны өдрийн 02 дугаар тогтоолоор нэмсэн/
          3.11.Гишүүн гадаад, дотоодод албан томилолтоор ажилласан хугацаанд хотын дотор хэрэглэх унааны зардлын хэмнэлтийг давхардуулж олгохгүй.
/Энэ заалтыг 2010 оны 01 дүгээр сарын 08-ны өдрийн 02 дугаар тогтоолоор нэмсэн/
3.12.Энэ журмын 1.2-т заасан гишүүний өөрийнх нь төсөвт зардлын цалингийн сангаас бусад зардлыг түүний зөвшөөрлөөр зөвхөн хооронд нь шилжүүлэн зарцуулж болох бөгөөд өөр зүйлд зарцуулахыг хориглоно.

/Энэ заалтын дугаарыг 2010 оны 01 дүгээр сарын 08-ны өдрийн 02 дугаар тогтоолоор өөрчилсөн/



               
-----оОо-----

Улсын Их Хурлын 2008 

оны 28 дугаар тогтоолын        

2 дугаар хавсралт

СОНГОГДСОН ТОЙРОГТОО ЖИЛД АЖИЛЛАХ УНААНЫ ЛИМИТ

	
	
	
	
	
	
	

	Тойрог
	Тойргийн нэр
	Сумын тоо
	Аймгийн төв-сумдууд-аймгийн төв    /км/
	Сумаас баг, суурин газруудад дунджаар 1 удаа 5 багт 30 км-ээр тооцов  /км/                      
	Нэг удаа тойргийнхоо бүх сум, багуудаар явах  км
	Тойрогтоо ажиллах унааны  нийт км

	1
	Архангай
	19
	1533
	2850
	4383
	8766

	2
	Баян-Өлгий
	16
	1466
	2400
	3866
	7732

	3
	Баянхонгор
	19
	1547
	2850
	4397
	8794

	4
	Булган
	16
	1665
	2400
	4065
	8130

	5
	Говь-Алтай
	19
	1978
	2850
	4828
	9656

	6
	Дорноговь   Говьсүмбэр
	18
	1492
	2700
	4192
	8384

	7
	Дорнод
	14
	1931
	2100
	4031
	8062

	8
	Дундговь
	15
	1111
	2250
	3361
	6722

	9
	Завхан
	24
	1768
	3600
	5368
	10736

	10
	Өвөрхангай
	19
	1124
	2850
	3974
	7948

	11
	Өмнөговь
	15
	1832
	2250
	4082
	8164

	12
	Сүхбаатар
	13
	1183
	1950
	3133
	6266

	13
	Сэлэнгэ
	18
	1618
	2700
	4318
	8636

	14
	Төв
	27
	1809
	4050
	5859
	11718

	15
	Увс
	19
	1731
	2850
	4581
	9162

	16
	Ховд
	17
	1729
	2550
	4279
	8558

	17
	Хөвсгөл
	24
	2112
	3600
	5712
	11424

	18
	Хэнтий
	17
	1356
	2550
	3906
	7812

	19
	Дархан-Уул
	4
	368
	2400
	2768
	5536

	20
	Орхон
	2
	435
	2250
	2685
	5370

	21
	Хан-Уул, Багахангай, Багануур дүүрэг
	
	
	
	1920
	3840

	22
	Баянзүрх, Налайх дүүрэг
	
	
	
	1920
	3840

	23
	Сүхбаатар дүүрэг
	
	
	
	
	

	24
	Чингэлтэй дүүрэг
	
	
	
	
	

	25
	Баянгол дүүрэг
	
	
	
	
	

	26
	Сонгинохайрхан дүүрэг
	
	
	
	
	

	
	ДҮН
	
	29788
	54000
	87628
	175256

